
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
R8 শ্ৰীমাধবেন্দ্রপুরী ও বল্লভাচাৰ্য্য
এই গ্রামে লক্ষণ ভট্ট ও জনাৰ্দন ভট্ট নামে দুই ভ্ৰাতা বাস করিতেন। তাহারা অন্ধ দেশীয় ব্ৰাহ্মণ ও বিষ্ণুস্বামী সম্প্রদায়ী বৈষ্ণব ছিলেন।
ঐ গ্রামে মুসলমানগণের অত্যাচার হইলে তাহারা “অগ্রহার” নামক গ্রামে গিয়া অবস্থান করিতে লাগিলেন । কিছুদিন গত হইলে লক্ষণ ভট্ট কঁাকুরপাঢ়ি গ্রামে একটি মন্দির নিৰ্ম্মাণ করিলেন এবং তথায় শ্রীরামচন্দ্রের সেবা স্থাপন করিলেন । দেবসেবার ভার লক্ষণ ভট্ট নিজপুত্ৰ নারায়ণ ভট্টের উপর অর্পণ করিয়া সন্ত্রীক তীর্থযাত্রায় বহির্গত হইলেন ।
নারায়ণ ভট্ট বাল্যকাল হইতেই ভক্তিপরায়ণ ব্যক্তি ছিলেন, তিনি পরম ভক্তিসহকারে শ্রীরামচন্দ্রের সেবা করিতে লাগিলেন। ইতিমধ্যে তথায় একদিন শ্ৰীমাধবেন্দ্রপুরী আসিয়া উপস্থিত হইলেন। নারায়ণ ভট্টর কৃষ্ণপ্রেম দর্শনে মুগ্ধ হইয়া শ্ৰীমাধবেন্দ্র র্তাহাকে শ্ৰীগোপালমন্ত্রে দীক্ষিত করিলেন। তঁহাকে ধৰ্ম্মবিষয়ে নানা উপদেশ প্ৰদান করিলেন এবং তাহার নাম “কেশবপুরী” রাখিলেন। । . ܠ ܕ
কেশবপুরী সন্ন্যাসবেশ ধারণপূর্বক শ্ৰীমাধবেন্দ্রের সহিত বহির্গত হইয়া উভয়ে কাশীধামে উপস্থিত হইলেন। অতঃপর কেশবপুরী হরিনাম প্রচারের নিমিত্ত ভ্ৰমণ করিতে করিতে, শ্রীব্রজধামে উপস্থিত হইলেন। মথুৱা হইতে গঙ্গাতীরবর্তী শূকর ক্ষেত্রে বাস করিতে লাগিলেন। শ্ৰীকেশবপুরী বল্লভাচাৰ্য্যের অগ্রজ, ইনি বৈষ্ণবজগতের পরম পূজ্যপাদ জনৈক

		 এই পাতা শেষ সম্পাদিত হয়েছে ০৬:৪৯টার সময়, ২ ডিসেম্বর ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

